
					এই পাতাটির মুদ্রণ সংশোধন করা প্রয়োজন। 
ভারত-ভ্ৰমণ। .
আকবর শাহের খ্ৰীষ্টধৰ্ম্মাবলম্বিনী মহিষীর গৃহ বলিয়া সিদ্ধান্ত করিয়াছেন। এই প্রাসাদের অবস্থা সন্তোষজনক। মরিয়ম বিবি পর্তুগীজদেশবাসিনী মহিলা ছিলেন। কেহ কেহ এই প্ৰাসাদটিকে “সানেরি মহােল” নামে অভিহিত করিয়া থাকেন ; কারণ এইরূপ জনশ্রুতি প্ৰচলিত আছে যে, এই মহালের সর্বত্রই বহুমূল্য সুবৰ্ণালঙ্কারে পরিশোভিত ছিল। এই গৃহে পারস্যকবি ফারদুসির শাহনামায় বিবৃত ঘটনাবলীর বহু চিত্র দ্বারা ও ফৈজিরচিত কবিতা-সমূহ দ্বারা সুরঞ্জিত ও সুশোভিত ছিল বলিয়া প্ৰবাদ শুনিতে পাওয়া যায়, কিন্তু এখন সে সমুদয় লুপ্ত হইয়াছে, কিছুই দেখিতে পাওয়া যায় না। বিবি মরিয়ম কে ছিলেন ? তাহ কেহই প্ৰকৃতভাবে বলিতে পারেন না, কেহ কেহ ইহঁকে পর্তুগীজদেশবাসিনী রমণী বলিয়া নির্ণয় করেন, কিন্তু কীন সাহেব এ মতের পক্ষপাতী নহেন। র্তাহার মতে ইনি জাহাঁগীরের জননী ছিলেন। এই গৃহে হিন্দু ও খ্ৰীষ্টীয় উভয়বিধ চিত্রেরই অতি ক্ষীণ নিদর্শন দেখিতে পাওয়া যায়। বিবি মরিয়মের প্রাসাদের পূর্বদিকেই খাস-মহাল অবস্থিত, ইহার মধ্যস্থ চত্বরটি দৈর্ঘ্যে ও প্রস্থে ২১০ × ১২০ ফুট । এই চত্বরের মধ্যে একটি প্রশস্ত চৌবাচ্চা-চৌবাচ্চার চারি তীর হইতে প্ৰস্তর নিৰ্ম্মিত সেতুদ্বারা সংলগ্ন-চৌবাচ্চার মধ্যস্থলে বসিবার খানিকটা যায়গা আছে। এই প্রাসাদের পূর্বদিকে খোয়াব-“গা-হ নামক ত্রিতল অট্টালিকা বিরাজিত। ইহার প্রথম ও দ্বিতীয়তলে দেখিবার কিছুই নাই—প্ৰস্তর স্তস্তের উপর প্রস্তর ছাদ সুশোভিত, চতুর্দিকেই বাতাস খেলিতে পারে। ত্রিতলের উপরিস্থিত একটিমাত্ৰ প্ৰকোষ্ঠের চতুর্দিকে বারেন্দা, বারেন্দার চারিধারে চালার মত হেলান প্রস্তরের ছাদ। প্ৰকোষ্ঠটি দৈর্ঘ্যে ও প্রস্থে ৪ ফুট করিয়া, বারেন্দা প্রস্থে ৯০ ফুট । এই কক্ষের চারিদিকে চারিট দ্বার, দ্বারের উপরে ছোট ছোট জানালা ও তাহার উপরে প্রস্তরের ঝিল্লিকাটা আবরণ। পূর্বে এই প্রকে
নানাবিধ সুন্দর চিত্রাবলীতে পরিশোভিত ছিল। মধ্যে প্ৰায় সমুদয় লুপ্ত হইয়া গিয়াছিল, কিন্তু স্মিথ সাহেব কোন কোন চিত্রের পুনরুদ্ধার করিয়াছেন । কোথাও জলবিহারের চিত্র, কোথাও व। নসগো ziţiala
২৩২ ৷

		 এই পাতা শেষ সম্পাদিত হয়েছে ১৬:৩৯টার সময়, ১ সেপ্টেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

